
യാവോളവുമങ്ങന ഗ്രഹിച്ചീടിനാർ.

                             ഭണ്ഡകം.


ചിത്രം പരം മിഹിരനപ്പോർക്കളത്തിലെഴു-
മസ്രോൽക്കരത്തെയതുകാലേ,  കരനിരകളാലേ,
തരുഗിരികൾമേലേ,പരിചിനൊടു തേച്ചു രഘു-
വരചരിതമഖിലദിശി സരസമറിയിക്കുവതുപോലേ.
രക്താഭ പൂണ്ടു പരമോഗ്രപ്രതാപനില
വിട്ടങ്ങു ശാന്തത കലർന്നൂ,ജഗതി മുമോർന്നൂ,
പവനനിടതൂർന്നൂ, തടനു ച പയോനിഘിയിൽ
മുഴുകുവതിനാദ്ദിവസപതിയഴുകിലമ്പോടു മുതിർന്നൂ.
കല്യാണവാരിനിധി ചൊല്ലാർന്ന ഭൂപതിയു-
മെല്ലാരെയും പുനരയച്ചൂ , കലുഷതയൊഴിച്ചൂ ,
കുലചിലയഴിച്ചൂ , പടകളൊടുമൊത്തു നിജ-
മഹിതരഥമേറിയുടനസുരഗൃഹധാമനി ഗമിച്ചൂ.
പിന്നെ ക്രമത്തിലതിധന്യം പുരം യമുന-
തന്നന്തകേ ബത ചമച്ചൂ,ഗുണഗണമണച്ചൂ,
പുകളതിനു വാച്ചൂ , സുരനഗരസാമ്യമെഴു-
മതിലഥിചിരം മനുജകുലവരദിവസ്പതി വസിച്ചൂ.           908

